
Аннотация: Мақолада пушталарга ҳажмий ишлов берадиган машинанинг 

ротацион юмшаткичи тортқисининг горизонтга нисбатан ўрнатилиш бурчагини 

унинг иш кўрсаткичларига таъсирини ўрганиш бўйича ўтказилган 

тадқиқотларнинг натижалари келтирилган.  Пушталар ёнбағирларига 

белгиланган чуқурликка ботиб ишлаши ва шу чуқурликда барқарор юриши учун 

ротацион юмшаткични юмшаткич панжанинг устуни билан боғловчи бўйлама 

тортқи горизонтга нисбатан 0-10º бурчак остида пастга қиялатиб ўрнатилган 

бўлиши лозимлиги аниқланган. 

Аннотация: В статье приведены результаты исследований по изучению 

влияния угла установки к горизонту тяги ротационного рыхлителя машины для 

объемной обработки гребней на показатели его работы. Установлено, что для 

заглубления ротационного  рыхлителя на заданную глубину и устойчивости хода 

на этой глубине продольная тяга, соединяющая ротационный рыхлитель со 

стойкой рыхлительной лапы относительно горизонта должна быть установлена 

под углом 0-10º с наклоном вниз. 

Abstract: The article presents the results of research on the influence of the angle of 

installation to the horizon of the thrust of the rotary ripper machine for volumetric 

processing of ridges on its performance. Here with for embedding rotary рыхлителя on 

given depth and even processing escarpment paddling, longitudal pulling connecting rotary 

ripper with rack loosing paws must be installed under углом 0-10 degrees comparatively 

horizon. 

 

КИРИШ 

Ҳозирги пайтда чигит экишдан олдин пушталарга ишлов бериш чопиқ 

тракторларига ўрнатилган осма тишли тирмалар воситасида амалга ошириб 

келинмоқда, бунда уларнинг бутун профили бўйича тўлиқ ишлов берилмайди. Бунинг 

оқибатида, пушталарнинг ёнбағирлари ва эгатларида тупроқдаги намни сақланишини 

таъминловчи майин қатлам ҳосил бўлмайди ва униб чиқаётган бегона ўтлар тўлиқ 

йўқотилмайди. Бу эса пушталарни бегона ўтлар босиб кетиши ҳамда тупроқдаги 

намни йўқотилишига олиб келади. Бундан ташқари, тишли тирмаларни қўллаш пушта 

профилини қисман бузилиши, айниқса баландлигини сезиларли даражада 

камайишига олиб келади, бу чигитни бир текис униб чиқиши, ғўза ниҳолларини 

ривожланиши ва пахта ҳосилдорлигига путур етказади. 

Юқоридагилардан келиб чиқиб, ҚХМЭИ да пушталарга чигит экишдан олдин 

ҳажмий, яъни уларга бутун профили бўйича ишлов бериш учун чопиқ тракторларига 

осиб ишлатиладиган машина ишлаб чиқилди *1,2+. Машина рама, пушталарнинг 

эгатлари, ёнбағирлари  ва  тепаларига  ишлов  берувчи  иш  органларидан  ташкил  

топган  (1-расм).  

Бунда пушталарнинг эгатлари пушталарга нисбатан юқори қаттиқлик ва 

зичликка эга эканлиги ҳамда улар трактор ғилдираклари томонидан эзилиши сабабли 

чуқурроқ юмшатилишини ҳисобга олган ҳолда уларга ишлов берувчи иш органлари 

устун ва унга ўрнатилган юмшаткич панжа кўринишида, пушталар ёнбағирларига 

уларнинг дастлабки ҳолатини сақлаган ҳолда ишлов берилишини таъминлаш учун 

уларга  ишлов берувчи иш органлари умумий ўққа ўрнатилган чап ва ўнг планкали 

конуссимон ғалтакмолалардан ташкил топган ротацион юмшаткич кўринишида 

ҳамда пушталарнинг тепаларига уруғ (чигит) экилишини ҳисобга олинган ҳолда улар 

ишлов бериш чуқурлиги бўйича тўлиқ ва бир текис юмшатилишини таъминлаш учун 

уларга ишлов берувчи иш органлари кўндаланг брусларга ўрнатилган тишлардан 

ташкил топган тишли юмшаткичлар кўринишида ишланди. 

Агротехника талаблари бўйича машинанинг юмшаткич панжалари томонидан 

пушталар эгатлари тубига 8-10 см чуқурликда, ротацион ва тишли юмшаткичлари 

томонидан эса мос равишда уларнинг ёнбағирлари ва тепасига 4-6 см чуқурликда 

ишлов бериши лозим. 

Ушбу мақолада ишлаб чиқилган машина ротацион юмшаткичини унинг 

юмшаткич панжаси устуни билан боғловчи бўйлама тортқини горизонтга нисбатан 

ўрнатилиш бурчагини унинг, яъни ротацион юмшаткичнинг иш кўрсаткичларига 

таъсирини ўрганиш бўйича ўтказилган экспериментал тадқиқотларнинг натижалари 

келтирилган. 

Материаллар ва методлар. Экспериментал тадқиқотлар баҳорда ГХ-4 

пуштаолгич билан кузда пушталар олинган далада уларга чигит экишдан олдин 

ишлов бериш даврида олиб борилди.  

Экспериментал тадқиқотларни ўтказишда ишлаб чиқилган машинанинг тажриба 

нусхаси МТЗ-80Х тракторига қўшиб ишлатилди. Тажрибалар 1,7 ва 2,5 м/с 

тезликларида ўтказилди.  

1-рама; 2-осиш қурилмаси; 3-юмшаткич панжа; 4-тортқи; 5-ротацион юмшаткич;  

6-пружина; 7- йўналтиргич; 8-параллелограмм механизми; 9-тишли юмшаткич 

1-расм. Пушталарга ҳажмий ишлов берадиган машинанинг  

конструктив схемаси 

Тажрибаларда ротацион юмшаткич ва ўқёйсимон панжа орасидаги масофа 60 

см этиб қабул қилинди, уларни боғловчи бўйлама тортқининг горизонтга нисбатан 

ўрнатилиши бурчаги -20 дан +20º (бунда минус шартли равишда бўйлама тортқини 

горизонтал текисликка нисбатан юқорига, плюс эса пастга қиялатиб 

ўрнатилганлигини билдиради) оралиқда 10º интервал билан ўзгартирилди (2-расм). 

А 

2-расм. Ротацион юмшаткични ўқёйсимон панжа устуни билан боғлайдиган 

бўйлама тортқининг горизонтга нисбатан ўрнатилиш бурчагини  

асослашга доир схема 

Натижалар ва уларнинг таҳлили. Тажрибаларнинг натижалари график усулда 3-

расмда келтирилган. График кўриниб турибдики, бўйлама тортқи юқорига қиялатиб 

ўрнатилганда, яъни ψт бурчак -20º ва -10º бўлганда ротацион юмшаткич 

ғалтакмолалари белгиланган чуқурликка ботиб ишламаган, яъни ишлов бериш 

чуқурлиги 4,0 cm дан кам бўлган. Бу бурчак 0º, яъни бўйлама тортқи горизонтал 

жойлашганда ғалтакмолалар белгиланган чуқурликка ботиб ишлаган. Ротацион 

юмшаткич ва ўқёйсимон панжани боғловчи бўйлама тортқининг горизонтга нисбатан 

ўрнатилиш бурчаги 0º дан +10º га ўзгарганда ишлов бериш чуқурлиги 4,6 cm дан 4,9 

cm гача ортган, унинг ўртача квадратик четланиши эса 1,1 cm дан 0,8 cm гача 

камайган. Таъкидланган бурчак +10º дан +20º га ўзгарганда эса ишлов бериш 

чуқурлиги  ва  унинг ўртача квадратик четланиши сезиларли даражада ўзгармаган. 

3-расм. Ротацион юмшаткични ўқёйсимон панжа устуни билан боғловчи  

тортқининг горизонтга нисбатан ўрнатилиш бурчагини ишлов бериш  

чуқурлиги (hм) ва унинг ўртача квадратик четланиши (σ)га таъсири 

Тажрибаларда   олинган  натижаларга  энг  кичик  квадратлар  усулида ишлов   

берилиб,     ротацион   юмшаткич    иш    кўрсаткичларини   бўйлама тортқининг 

горизонтга нисбатан ўрнатилиш бурчагига боғлиқ равишда ўзгаришини ифодаловчи 

қуйидаги эмпирик боғланишлар олинди: 

hўр = -0,0011ψm
2 + 0,047ψm + 4,5143, cm   (R² = 0,9874);               (1) 

σ = 0,0011ψm
2 – 0,035ψm + 1,0357, ±cm   (R² = 0,9898).                (2) 

Демак, ротацион юмшаткич ғалтакмолалари белгиланган чуқурликка ботиб 

барқарор ишлаши учун ротацион юмшаткич ва ўқёйсимон панжани боғловчи 

бўйлама тортқи горизонтга нисбатан пастга қиялатиб 0-10º бурчак остида ўрнатилган 

бўлиши лозим. 

ХУЛОСА 

Фтказилган тажрибавий тадқиқотларнинг кўрсатишича, ротацион юмшаткични 

ўқёйсимон панжа билан боғловчи бўйлама тортқи горизонтал ёки бироз пастга 

қиялатиб ўрнатилганда пушталарга ҳажмий ишлов берадиган машинанинг ротацион 

юмшаткичини пушталар ёнбағирларига белгиланган чуқурликка ботиб ишлаши ва шу 

чуқурликда барқарор юриши таъминлади. Бунинг натижасида пушталар 

ёнбағирларидаги қатқалоқлар ва униб чиққан бегона ўтлар тўла йўқотилиб, 

тупроқдаги намнинг сақланишини таъминловчи майин қатлам ҳосил бўлади. 

